
Öz  

Naxçıvan qədim dövrlərdən Azərbaycan və Türk dilli tayfaların ana yurdu olmuş, 

onların mifoloji inancları toponimik adlarda əbədiləşmişdir. Tədqiqata cəlb edilmiş qədim 

Türükkü Türklərinin mifoloji Tork adı, həm tayfa adı, eləcə də onların mifoloji inancları, 

Anqex və An isə yalnız miflə bağlı adlardır ki, bu miflər digər Türklərin ərazilərində də 

geniş yayılmışdır. Naxçıvan və ümum Türk arealında bu mifoloji inanclar yer alır ki, bu 

kimi adlar qədim Naxər-Naxçıvan ölkəsinin etnik mənsubiyyətinin əsas göstəriciləri və 

ərazinin Azərbaycan Türklərinə aidliyinin tarixi sübutlarıdır. Bu ərazi toponimik sistemi 

və ümum Türk ərazilərində Tork-Türk  tayfa adı və Anqex, An mifoloji inanc daşıyan 

xeyli adlar yer almaqdadır. Qədim  Azərbaycan xalqına eləcə də bütün Türklərə məxsus 

bu inanc formaları digər xalqların da mifoloji mədəniyyətinə təsir gücündə olub, onların 

da inanclarına adlamışdır. Bu tarixi faktlar dünya xalqlarının mifoloji inancları ilə bağlı 

ensiklopedik əsərlərdə, antik müəlliflərin yazılarında, ərazi oykonimlərində da təkrarlanır. 

Məqalədə qədim Naxçıvan ərazisi toponimlərində Tork, Anqex An mifoloji 

inanclar, onları digər Türk ərazilərində yayımı tədqiqata cəlb olunmuşdur. Tədqiqat 

zamanı qədim bu qədim türk inanclarınınn ümumtürk toponimik adlarında yayımı ilə 

bağlı yeni elmi nəticələr əldə edilmişdir.   

Anahtar Kelimeler: Naxçıvan toponimləri, Türükku tayfaları, Tork, Anqex, 

mifoloji inancları 

 

Abstract  

Since ancient times, Nakhchivan has been the homeland of Azerbaijani and 

Turkic-speaking tribes, whose mythological beliefs have been immortalized in toponymic 

names. The mythological name Tork, associated with the ancient Turukku Turks and 

included in the study, represents both a tribal name and their mythological beliefs, 

whereas Angegh and An are names exclusively related to myths that are also widespread 

throughout other Turkic territories.These mythological beliefs are deeply embedded in the 

Nakhchivan and common Turkic areal. Such names serve as primary indicators of the 

ethnic identity of the ancient Nakhar-Nakhchivan land and provide historical evidence of 

the territory's belonging to the Azerbaijani Turks. This regional toponymic system, as well 

as the wider Turkic territories, features numerous names carrying the Tork-Turk tribal 

name and the mythological beliefs of Angegh and An. These forms of belief, belonging to 

the ancient Azerbaijani people and all Turkic nations, also influenced the mythological 

culture of other peoples and transitioned into their belief systems. These historical facts 

are recurrently documented in encyclopedic works concerning the mythological beliefs of 

world nations, in the writings of ancient authors, and within regional oikonyms. 

The article investigates the mythological beliefs of Tork, Angegh, and An in the 

toponyms of the ancient Nakhchivan territory and explores their distribution across other 

Turkic regions. As a result of the research, new scientific conclusions regarding our 

ancient beliefs have been obtained. 

Keywords: Nakhchivan toponyms, Turukku tribes, Tork, Angegh, mythological 

beliefs 

GİRİŞ 

Qədim dövrlərin öyrənilməsində özündə coğrafiya, tarix, dilçiliyi birləşdirən toponimik sistem 

xalqların dili, tarixi, coğrafiyası, etnogenezi və s. sahələrin, eləcə də mifoloji düşüncənin tədqiqində bu 

gün də belə əsl elmi mənbə olaraq xüsusi əhəmiyyət daşıyır. Bu tarixi prosesdə istənilən tayfa dilinin 

ümumişlək bir ünsiyyət vasitəsinə çevrilməsi çox qədim dövrlərin ictimai-siyasi hadisəsi kimi özünü 

göstərir ki, sonda bu dil ümumxalq dilinə çevrilmiş və toponimik adlar bu dilin imkanları hesabına 

formalaşmışdır. Burada məntəqə adları-oykonimlərdən daha çox dağ, qaya kimi-oronimik adlar 

mifoloji adları bu gün də özündə qoruyub saxlamaqdadır. 

Bildiyimiz kimi istənilən bir tayfanın tarixi proseslərdə təkcə tayfa kimi formalaşması 

tarixinin xeyli sayda tədqiqatlarda 2 minillik bir dövrü əhatə etdiyi göstərilir. Bu tayfa birliklərinin 

xalq şəklinə düşməsi və onların dilinin ümumişlək xalq dili kimi ortaya çıxması isə, ən azı 3 minillik 

bir tarixi proseslə bağlı olmuşdur. Biz L.N. Qumilyevin yazılarında da bu istiqamətdən xeyli elmi 

faktlarla qarşılaşırıq. Burada etnik azlıqların bir tayfa şəklinə düşməsinin göstərilən tarixi dövrü 

əhatəli şəkildə elmi baxımdan izah edilir [Qumilev, 1967, s. 21-35, 43-57, 129-141]. İstənilən 

ərazidəki coğrafi-toponimik adlar isə, xüsusi mənalı bir coğrafi işarə olmaqla bərabər, mövcud ərazidə 

hakim olmuş tayfa birliyinə məxsus olan dilin imkanları, eləcə də adlandırma-nominasiya qanunları, 

model və quruluşlara istinadən sabit ada çevrilmişlər. 

Təbii ki, bu prosesdə toponimik adlarda mövcud dilin fonetik, leksik, semantik, sintaktik 

xüsusiyyətləri ilə yanaşı bu adları yaradan tayfa adları və onların mifoloji inancları da öz izlərini 

qoruyub saxlamaqla, əsl tarixi mənbə yerində özünü əks etdirməkdədir. Qədim Türklərdə hər bir 

tayfanın ayrıca Tanrı panteonunun, məişətdə yer alan inanc formalarının olması, bu tayfaların bir 

çoxunun öz adını bu inanclardakı Tanrı adından götürməsi ilə nəticələnmişdir. Tayfaların məskun 

olduğu ərazi coğrafi adlarında bu mifoloji inanclar əsasən toponimik sistemin oykonim və 

oronimlərində, prototürk tayfa adlarının xatırlandığı salnamə yazılarda, eləcə də arxiv materiallarında 

günümüzə qədər gəlib çatmışdır [Rzayev, 2023, I c.,  s. 12-14] . Bu baxımdan Tork, Anqex və An 

Tanrı, İlahə adlarına, onların mifoloji inancdakı yerinə diqqət etmək istərdik. 

Türükkü Tork Tanrı mifi ilə bağlı oykonimlər.  

Qədim tarixi kitablar və antik müəlliflərin əsərlərində dəfələrlə Türk tayfa adını türük, 

türükkü, tork və s. yazılışlarda görürük ki, bu tayfa adı hər bir müəllifin dil qanunlarına uyğun 

əsərlərində yer almışdır. Biz mənbələrə diqqət etdikdə Assur yazılarında Urmiyadan cənubda 

“Turukki ölkəsi”, I Şamşi-Adadın isə Tukriş ölkəsindən xərac aldığını görürük ki, bu da tarixdə 

Turukki, Tukriş adlı iki türk ölkəsinin olduğunu təsdiq edir. Mənbələrdə Azərbaycanda m. ö. III 

minillikdə Kuti hakimiyyəti dövründə Akkad qoşununa qarşı vuruşan 17 tayfadan birinin də Tarku 

tanrıları olan Turki turkilərinin adı çəkilir. Burada m. ö. 2104-cü ildə kutilərin taxtında isə Türk 

Tirikan oturduğu qeyd edilir [Yusifov, 1993, s. 85, 254]. Əgər diqqət etsək, kutilər və iki Türk ölkəsi 

(Turukki və Tukriş) Türk tanrı adını dialekt fərqləri ilə Tork, Tarku kimi tələffüz edirlər və çar şəxs 

adları da bu inancla Türk  tanrı adından yaranmışdır. Bəs bu tanrı adı ilə bağlı adlar hansı xalqlar 

arasında yayılmışdır?  

Biz bu istiqamətdə dünya atlasına nəzər saldıqda burada Türkeş, Turka, Turki, Turku, Tarko-

Sale, Terek-Say, Turakko, Turak kurqan, Terenka, Torqay, Torqo, Turqay kimi yüzə yaxın coğrafi adı 

Azərbaycan, Türkiyə, Orta Asiya (Qazax, Qırğız, Özbək, Türkmən və s. Türklər), Altay, Sibir, 

Volqaboyu Türklərində təsadüf edirik [Маlıy аtlas мira. 1985, s. 26-38, 54-57, 61, 74]. Bu adlar eyni 

en dairəsində, İpək Yolu üzərində yerləşir. 

Bu tarixi mifoloji inanc faktları Azərbaycanımızın ayrılmaz tərkib hissəsi olan Naxçıvan tarixi 

ərazisində də  özünü təqdim etməkdədir. Ərazidəki Gəmiqaya, Nüvədi kimi yazılı daşlarda bu inanc 

əlamətləri tarixi mədəniyyətin danılmaz sübutları olaraq özünü təqdim edir ki, bu m.ö.III minilliyə, 

orta Tunc dövrünə söykənir.  

Bütün bu m. ö. VIII-I minilliklər tarixi mədəniyyətləri bu ərazidə yaradan, ibtidaidən aliyə 

doğru inkişaf etdirən bu ərazinin yerli sakinlərindən biri də Türkkü tayfaları olmuşdur. Bu tayfaların 

mifoloji inanclarına diqqət etdikdə, onların öz məişətlərində yaşatdığı Tork və Anqex, Tanrı adlarını 

və bu ərazidə mövcud Tanrının daşıdığı inanc əlamətlərinin oykonimik adlarda yer aldığını görürük. 

Mənbələrdə bu tayfaların Urmiya gölündən şimala doğru Araz çayı axarlarında aborigen tayfalar 

http://az.wikipedia.org/w/index.php?title=Akkad_d%C3%B6vl%C9%99ti&action=edit&redlink=1

olmaqla, özlərinə məxsus təbiəti və kainatı dərkdə öz inanclarına sahib olduqları da geniş yer alır 

[Vsemirnaya istoriya, 1956, T. I,  s. 632-633].  

Biz Tork Anqex, mifoloji inancının Türklərə mənsub olduğuna xeyli mənbələrdə təsadüf 

edirik ki, bu Tanrı adı da xristian, rus siyasi məqsədi ilə ensiklopedik əsərlərdə erməni və farslara aid 

mifoloji inanc olaraq təqdim edilmişdir [Мifı narodov mira. 1988, T. II, s. 521, 534]. Lakin biz 

qaynaqlara diqqət etdikdə, o dövrlər, m. ö. V-III minilliklərdə nə erməni, nə də farsların tarix 

səhnəsində yer almadığını görürük. Bu sadəcə rusların Azərbaycan Türk tarixi və mifini bu xalqdan 

uzaqlaşdırmaq siyasəti idi. Xüsusi olaraq qeyd edək ki, onlar m. ö IV minillikdə etnik qrup kimi belə 

hər hansı bir antik müəllifin əsəri, antik yazılı abidələrdə qeyd edilməmişlər [-F.R.]. Toponimik adlara 

da diqqət etdikdə biz hər hansı bir toponimik adda bu adların qeyd edilməsi faktı ilə qarşılaşmırıq. 

Bu ərazinin qədim mədəniyyəti və dövlətçilik ənənəsinin izləri arxeoloji mədəniyyət 

nümunələrinin tarixi faktları ilə də beynəlxalq aləmə təqdim olunmaqdadır. Bununla bərabər, bu 

mədəniyyətdə müxtəlif mifoloji amillər də yer alır ki, bu amillər əsasən tayfa birliklərinə mənsub olan 

etnooykonimik adlarda özünü təqdim edir. Biz Assur yazılarına nəzər saldıqda Naxər ölkəsi daxilində 

olan Urmiyadan cənubda qeyd olunun “Turukki” və Tukriş ölkələrində Tarku, Tork adda tanrıların 

mövcud olduğunu görürük [Rzayev, 2013, I c., s. 139]. 

Tarixi qaynaqlara baxdıqda, ərazidə məskun olmuş bu tayfaların şəhərsalma mədəniyyətindən 

də əvvəl onların kainatda baş verən təbiət dəyişikliklərinə, səma cisimlərinin yer aldığı kosmoqonik 

aləmə olan münasibət formalarında fərqli fikirlər ortaya çıxmışdır. Bu dünyanı dərk etmə prosesindəki 

müxtəlif əlamətlərin dərkində xeyli mifoloji baxışlar da özünəməxsus yer almış, ayrı-ayrı inanc 

formaları istənilən tayfa məişətlərində öz əksini tapmaqla onların inanc fərqlərini də 

formalaşdırmışdır. 

Görkəmli Azərbaycan tədqiqatçı alimi Q.Qeybullayev, öz yazılarında hər bir ölkədə yaşayan 

xalqların özünəməxsus məişət və inancları olduğunu əsas götürərək, Türükkülərin də inanclarında yer 

alan Tork Anqa və Taurki kimi qədim Türk mifoloji inancları ilə bağlı məsələlərin izahına da fərqli 

şəkildə toxunmuşdur. O, Azərbaycanın qədim Mitan dövlətində və Hett dövləti ərazilərində də 

Tork/Taurki və Anqa-“Şöhrətli An” qədim miflərinin yer aldığını göstərmişdir. Müəllif, An mifoloji 

inanc məsələsinə toxunmaqla bərabər, onun Kassi Türklərindən şumerlərə adladığını da qeyd etmişdir 

[Qeybullayev, 1994, s. 51-52;  Qeybullayev, 1991, T. I, s. 52, 56, 93] ki, bu bizim gəldiyimiz elmi 

nəticə ilə üst-üstə düşür. 

Xüsusi olaraq qeyd etmək istərdik ki, bu mifoloji inanc m. ö. V minillikdə Kassi Türklərindən 

altay, Orta Asiya və digər Türklərə də adlamış, eyni zamanda Ana sözümüz, həm də “Kiçik yaradan” 

mənasında məhz bu Tanrı adını özündə daşımaqla günümüzdə məişətimizdə də yer almaqdadır ki, biz 

bu Tanrı İlahə haqqında aşağıda geniş şəkildə bəhs edəcəyik.  

Mənbələr göstərir ki, Tork Anqe Tanrısı Azərbaycanın qədim Mitan dövləti xalqlarının 

mifoloji inancında ruzi-bərəkət gətirən və bu istiqamətdə ruzi verən bitkiləri də yetişdirərək, insanların 

ehtiyacını ödəyən bir Tanrı kimi mövcud idi. Bu inanc Türklərdən, Türk Hett dövləti mifinə də 

adlamışdır ki, biz hetlərin Türklər olduğuna yetərli tarixi faktlar göstərmişik [Rzayev, 2013, I c., s. 

186, 214-217]. Bu Tanrı həm də daş üstündə qartal rəsmini çəkən onu daş yaddaşında əbədiləşdirən 

mifoloji inanc Tanrısı olmuşdur.  

Göstərilən bu iki başlı Qartal inancı Mitan dövləti inancında gəmilərdə də simvolik rəsm 

olaraq öz yerini alırdı [Мifı narodov mira. 1987, T. I., s. 521]. Bu mifoloji inanc qədim ərazimizdəki 

Mitan, Manna, Midiya və digər dövlət inanclarımızda da təkrarlanmış və tarixi proseslərdə bu mif 

qədim Türklərdən öz varislərinə də adlamış, xeyli sayda Türk dövləti ərazilərində bu mifoloji inanc 

oykonimik adlarda bu gün bel təkrarlanmaqdadır [-F.R.]. 

Ümumilikdə biz ümumtürklərlə bağlı sənədlərə diqqət etdikdə bu Tanrı adını daşıyan xeyli 

məntəqə adlarına təsadüf edirik ki, aşağıda bu məsələyə genişliyi ilə toxunacağıq.  

Sovetlər dövrü istər mənbə məlumatlarının və tarixi əsərlərin, istərsə də mifoloji inanc və 

etnogenezlə bağlı digər ensiklopedik əsərlərin hazırlanmasında sovetlər siyasəti yalnız xristian “elm 

adamlarını” bu işə cəlb etmişdir. Burada, Tüklərə aid istənilən tarixi mədəniyyət nümunələri ilə yanaşı 

mifoloji inanclar da başqa xristian tayfa və etnik qruplarına aid edilmişdir. Bu siyasi oyunda m.ö. V-

IV minilliyə aid Turk və Anu Türk Tanrıları da “Dünya xalqlarının mifi” ensiklopedik əsərlərinə 

“Tork-Anqax”, “Turk-Anqaxa”, “Turk-Anqex”  yazılışları ilə erməni mifi kimi əsərlərə daxil 

edilmişdir. Lakin elə bu səhifədə göstərilən mifin Mitan, Hett dövlətləri xalqlarının mifində də yer 

aldığı, bu Tanrı adının onlarda Tarku və Turqi yazılışında Tanrı olduğu qeyd edilir [Мifı narodov 

mira. 1988, T. II, s. 521-530].  Bildiyimiz kimi Mitan dövləti Azərbaycan ərazisində Türk dövləti idi 

və Hett yazılı mətnləri də Türk dilində olmaqla, bu dövlətin də Türk dövləti olduğu mətnlər əsasında 

tam təsdiq edilmişdir [Rzayev, 2013, I c., s. 138-145]. O dövrdə isə friq, briq-“ermənilər” hələ tarix 

səhnəsində yox idi [-F.R.]. 

Bununla bərabər biz qədim Türklərdə şamançılıqla bağlı “Avesta” yazılı dastanında Tarku 

Tanrı adının Tura yazılışında təkrarını görürük ki, burada ad Tur yazılışında turanlılara aid olaraq 

göstərilir. Bu inanc Tanrısı eyni kökdən olub Günəş və Ay inanclarında olan Asər Türklərini, On 

Asay-Azərbaycan, Kiçik Asay-Türkiyə, Orta Asay-Qazax, Qırğız, Özbək, Türkmən Türklərini 

Turan birliyində ortaya qoyan, bu eyni köklü və eyni dilli xalqları birləşdirən Tanrı idi. O, bu tayfaları 

bir araya gətirən Yima Tanrısının oğludur və Çinə qədər Turanı birləşdirir. Lakin, rus, xristian faktoru 

eyni kökdən gələn bu mifi siyasi məqsədlə bu dəfə həm də farslara aid etmişdir [Мifı narodov mira. 

1988, T. II, s. 521, 534]. Bununla kifayətlənməyən rus tədqiqatçıları, Asay sözünü də Asiya şəklinə 

salmaqla onu Türk Asər tayfa adı və mifindən uzaqlaşdırmağa çalışmışdır [-F.R.].  Əgər mövcud 

miflərin tarixinə diqqət etsək, bir daha təkrar edək ki, o dövrlərdə [m. ö. V-II minilliklər] nə fars, nə də 

ermənilər tarix səhnəsində yox idi, onların xalq kimi formalaşması da uydurma olaraq m. ö. II yüz ilin 

sonlarından eramızın VIII əsrinə qədər davam etmiş tarixi fakt kimi göstərilmişdir [Vsemirnaya 

istoriya, 1956, T. I, s. 219-224; Yusifov, 1993,  s. 72-91]. Qeyd etmək istərdik ki, bu tayfaların da 

tarixi, siyasi proseslərdə iştirakı, məskun olduqları əraziləri, dili, əsasən də Naxçıvanla bağlılıqları və 

mifoloji inancları, tədqiqatçılar tərəfindən sistemli tədqiq edilməmişdir. Buna görə də problem 

mübahisəli şəkildə qalmaqla, yekun elmi nəticə əldə olunmamışdır. Lakin, qədim qaynaq məlumatları 

və tədqiqatlardakı elmi nəticələrin Türükkü tayfa adı ilə bağlılığı fikirlərinin müqayisəli təhlili, istər 

bu tayfa adının, istərsə də bu mifin qədim türklərə aidliyini tamamilə sübut edir [Rzayev, 2013, I c., s. 

129-148].    

Avestada Türk şamançılığı ilə bağlı olan bu tayfa adının “Tur” yazılışı da yanlış olaraq 

farslara aid edilmişdir ki, o dövrdə farslar və onların dili hələ tam olaraq formalaşmamışdır. Təbii ki, 

m.ö. IV minillikdə salnamə yazılara düşən Türk tayfa adının adlanmasında onların Tork Tanrı 

panteonuna daxil olduğu, bu Tanrı adının iştirakı olduğu qeyd edilir. Biz türükkü tayfalarını mifik 

inancında da m.ö. V-III minilliklər Mitan və türükkü Tüklərinin Tork Tanrı adına rast gəlirik [Мифы 

народов мира, 1988, Т. II, s. 521].  “Ümumdünya tarixi” kitabında türükkülərin adı çəkilməsə də, 

m.ö. IX əsr hadisələrindən bəhs edərkən Tarkvin şəhər adının eyni adlı etnosdan gəlib, onların Tarxan 

nəslindən olduğu və bu adın Tarku Tanrı adından yarandığı qeyd olunur [Vsemirnaya istoriya, 1956, 

T. I, s. 632-633]. Qədim qaynaqlar isə tarkvinlərin tus-etrüsk türklərinin varisləri olduğunu göstərir 

[Rzayev, 2013, I c., s. 418-435] ki, bu tayfalar ermənilərdən ən azı 5 min il qabaq tarixdə yer almışlar.  

Biz qədim mənbələrdə onların yalnız m.ö. VII yüzilliyin sonlarında Midiyanın tərkibində kiçik 

etnik qrup olaraq Parsua əyalətində olduqlarını görürük [Vsemirnaya istoriya, 1956, T. I, s. 591-594]. 

Qeyd edək ki, o dövr hələ farslar və onların dili formalaşmamış, bu proses yalnız XVII əsrin 

sonlarında, əsasən XIX əsrdə dil kimi bu etnik qrup arasında sabitləşmişdir [Bakıxanov, 1991, s. 27-

29]. Bu gün də Aranda (farslar ərazini İran adlandırıb) farslar Azərbaycan Türkü uşaqlarına fars 

kimlikləri verməklə özlərinin "saylarını artırmağa " çalışırlar [-F.R.]. 

Daha bir tarixi faktı da diqqətə çatdırmaq istərdik. Naxçıvan ərazisində yerli-aborigen tayfalar 

olmuş Türükkü tayfalarının mifik inanclarını araşdırarkən bu tayfaların m.ö. V-III minilliklər Mitan 

dövlətinin tərkibindəki Naxər ölkəsində məskun olduğu göstərilir. Göstərilən tarixi dövrdə də, 

qaynaqlarda ərazi qədim Türk Naxər ölkəsi olmaqla yerli prototürklərin torpaqları kimi verilir 

[Vsemirnaya istoriya, 1956, T. I,  s. 630-637].  

Bunu ərazidəki xeyli sayda coğrafi adlar da sübut edir. Biz bu miflə bağlı təkcə Naxçıvan 

ərazisi etnooykonimlərində Turikan, Türküt, Türkan [2 kənd], Tirkeş, Türklü, Tərəkə, Türkəli, 

Terekevit [3 kənd] adda 11 məntəqə adına rast gəlirik ki, onların etimoloji izahları da tam türk 

dilindədir [Rzayev, 2013, I c., s. 145-148]. Bu tayfa adlı məntəqələr eynilə Turkan, Türkədi, Türkəçi, 

Türkəncil, Türklər, Türkmən, Türkoba kimi Azərbaycan ərazisi məntəqə, qala adlarında, Tarakçı, 

Taraklı, Terke, Terken, Turan, Turkut, Türkeli, Türktanır [Türk-Tanrı-F.R.] kimi isə, təkcə Türkiyədə 

17 məntəqə adlarında Türk tayfa adını və bu mifoloji adları təkrarlamaqdadır [Azərbaycan 

Respublikasının inzibati ərazi bölgüsü, 2013, s. 47, 49-50; Malıy atlas mira, 1985, s. 26-38, 54-57, 61, 

7 ]. Bu cür adlar nə o dövr fars, nə də balkanlarda etnik qrup olan briq, friqlər ərazilərində qeydə 

alınmır. Bu tarixi faktlar fars və ermənilərin Türk əraziləri və tarixindən tarix oğurluğunun 

danılmaz sübutları olaraq özünü təqdim edir. 

Bununla bərabər biz Naxçıvan ərazisi oykonimlər sistemində bu Tanrı adları ilə bağlı xeyli 

Tirkeş təpəsi, düzü, dərəsi, bulağı çeşməsi kimi oronimik və hidronimik adlara rast gəlirik. Biz 

Naxçıvan ərazisindəki məzarlıqlarda baş daşlarında Xəzər Türklərinə məxsus altı guşəli ulduz, Oğuz 

türklərinə məxsus damğa işarələr, Qaraqoyunlu, Ağqoyunlu Türk dövlət qurumlarının rəmzi olan qoç 

daşlarla rastlaşırıq. Bütün bu tarixi daş yazılı mənbələr ərazinin qədim türk yurdu onqonların və rəmzi 

işarələrin, eləcə də türk miflərinin Ana yurdu olduğunu bir daha sübut edən tarixi faktlar olaraq, 

özünün qədim diyar olduğunu ictimaiyyətə təqdim edir.  

Göstərilən mifik adlar dünya atlasında Türkeş, Turka, Turki, Turku, Tarko-Sale, Terek-Say, 

Turakko, Turak kurqan, Terenka, Torqay, Torqo, Turqay kimi yüzə yaxın coğrafi adda öz əksini 

tapmışdır. Bu adlara Azərbaycanla bərabər, Orta Asiya [qazax, qırğız, özbək, türkmən və s. türklər], 

Altay, Sibir, Volqaboyu Türklərinin toponimik sistemində də təsadüf edirik [Malıy atlas mira, 1985, s. 

26-38, 54-57, 61, 74, 308-311]. Bu adlar eyni en dairəsində, İpək Yolu üzərində yerləşir və bu miflərə 

tarixi müqayisəli yanaşma, qədim Naxər-Naxçıvan ərazisindən bu miflərin digər ərazi və xalqların 

mifinə yayımını tam sübut edir. 

An, Anu Tanrı, İlahə mifi ilə bağlı oykonimlər.  

Biz tarixi qaynaqlara diqqət etdikdə, qədim Kassi türklərindən Şumer türklərinin inancına 

adlamış An-Anu, Enlil, Huma, Şar, Luma, Şumukan və b. Tanrı inanclarının ümumtürk arealında 

da təkrarı ilə qarşılaşırıq. Kassilərdən şumerlərə adlamış Huma Tanrı adı Altay türklərində Umay 

şəklində, Şar Günəş Tanrısı adı müasir taras, buryat, hunqar-macar türklərinin miflərində Şara-

Tanqa, Şarkan, Ki Tanrı adı isə, yunan və slavyan miflərində Kiy, Kibela kimi təkrarlanır. Əgər bu 

mifin bu tayfalar arasında yayım tarixinə Kassi tayfa mifinin tarixi ilə müqayisədə yanaşsaq, bu 

inancların tarixi dövrü onların Kassi inancından bu xalqlara adladığını göstərir. Burada Anu-[Anum]-

göyün allahı və allahların atası, onun övladları, İm-Tufan, fırtına Tanrısıdır və o, okeanlar, dənizlərdə 

baş verən fırtınalara nəzarət etməklə insanları qoruyur. Burada İşkur, Martu, İnanna, Baba, 

Qatumduq, Nisaba, Nininsina kimi köməkçi tanrılar ümumtürklərlə bərabər digər xalq inanclarında 

da Anunakkinin tanrıları kimi göstərilir, onlar Anu-[Anum]-göyün allahı və İm-Tufan, fırtına 

tanrısına kömək edirlər. Burada Anunun arvadı Uraş-“Qüvvətli quran, yaradan” İlahə kimi bu mifdə 

yer allahıdır. 

Bu istiqamətdə biz Altay türklərinin inanclarına diqqət etdikdə, burada hazırda da mifik inanc 

daşıyıcısı olan Anu yazılışlı İlahə-yaradan Tanrı ilə rastlaşırıq. Bir zamanlar qədim Azərbaycan ərazisi 

olmuş indiki “Gürcüstanın” Suximi ətrafında yaşayan Azərbaycan əhalisinin mifoloji inanc 

təfəkküründə də biz An/Anu Tanrısını Anana yazılışında Tanrı-İlahə kimi görürük. Anana İlahəsi, 

Anatavr qalasına sahib olmaqla, bu müqəddəs qalada oturur və insanlara övladlar bəxş etməklə, onları 

gözlənilən şər qüvvələrdən qoruyur. O, həm də insanların üzərindən zülməti də qovub çıxarmaqla, 

onları işığa qovuşduran Tanrı kimi təqdim olunur [Bilqamıs dastanı, 1985, s. 12, 15, 56-58; Mifı 

narodov mira, 1987, Т. I, s. 75, 647-648; Mifı narodov mira, T. II, 1988, s. 640].  

Bütün bunlarla bərabər biz bir daha qeyd etmək istərdik ki, mənbələrdə Naxçıvan toponimik 

sistemində yuxarıda adları keçən Tanrı adlarına Sibir, Altay və Orta Asiya, Türkiyə, İraq və b. 

türklərin də inanclarında Ana, Anapa, Anqa, Ankara, Anamur, Anqer, Enike, Humalaq, Huma, 

Human, Himalay, Şarqun, Şarvar, Şarkay, Şarabat, Sərtabad, Şumuka, Sumal kimi 70-dən yuxarı 

toponimik adlarda bu mifoloji inancların yayımına təsadüf edirik [Маlıy atlas mira, 1985, s. 24-28, 30-

31, 37, 58-59, 70-71, 81, 93, 118-120.]. Göstərilən mifik adların adı keçən ümumtürk ərazilərinin 

coğrafiyasında öz geniş əksini tapması, bu inancların türklərə aidliyinin danılmaz sübutlarıdır. Bütün 

bu tarixi faktlar isə m. ö. V minillikdə Kassi türkləri inanc mədəniyyətinin yayım arealını, digər 

türklərə və qeyri millətlərin inancına təsirini göstərən real tarixi faktlardır. 

Bu istiqamətdən qədim mənbələrə diqqət etdikdə, biz digər qədim türk panteonundakı 

tayfaların da mifik təfəkküründə bu mifin yer aldığını görürük və bu mifin Şumer mifində də An/Anu 

Tanrı adı kimi bir inanc daşıdığına təsadüf edirik [Kramer, 2009, s. 32]. Mənbələrə baxdıqda Anu-

[Anum]-göyün allahı və allahların atasıdır. Onun övladları isə, İm-Tufan, fırtına Tanrısı olmaqla 

dənizlərə nəzarət edir. Burada İşkur, Martu, İnanna, Baba, Qatumduq, Nisaba, Nininsina kimi 

tanrılar Ana və Ata tanrılarının, köməkçisi olaraq göstərilən tanrılardır. Bunlar Anunakkinə tabe olan, 

onun göstərişlərini icra edən tanrılarıdır. Xüsusi olaraq qeyd edək ki, bu mifoloji inanc Azərbaycan və 

Türkiyə türklərinin mifində ilahə kimi yer almış və Ana adında bu gün də qalmaqdadır. Bununla 

bərabər müasir dilimizdəki Ana sözümüzdə biz An/Anu Tanrı adına kiçiltmə şəkilçisi -a hərfini 

artırmaqla [Drevnetyurkskiy slovar, 1969, s. 1; Kaşğari., 1985, s. 1; Rzayev, 2023,  I c., s. 138-148] bu 

sözü Ana-“Kiçik yaradan” şəklində əbədiləşdirmişik. Ana dünyaya insan gətirməklə, özünü İlahə-

Tanrıya misal olaraq, insan yaradan kimi təqdim edir və biz bu baxımdan anaları müqəddəs bir varlıq 

kimi qəbul edirik. Bunu sübut edən maraqlı və elmi cəhətdən əhəmiyyətli bir tarixi faktla da 

qarşılaşırıq ki, bu Azərbaycan türklərinin inancında yer alan mövcud mifoloji baxışın qədimliyini bir 

daha sübut edir.  

Qədim Azərbaycan ərazisi olmuş, Şu türklərinin adını daşıyan Suximi ətrafında yaşayan 

Azərbaycan əhalisinin mifoloji təfəkküründə də biz An/Anu Tanrısının Anana yazılışında həm də 

Tanrı-İlahə kimi mövcudluğunu görürük. O, Anatavr qalasına sahib olmaqla, bu inanc qalasında 

oturur. Biz Abxaz türklərinin mifində də Anan, Anana tanrılarını ilahə kimi, yaradan qadın Tanrı, 

timsalında görürük. Əgər qala adına diqqət etsək, Ana Tanrı adı, qədim türk dillərində isə tavr-“var-

dövlət”, “düşərgə”, “möhkəmləndirilmiş qala” mənalarında olan bu sözlərlə qala adı “Ananın var 

dövlətlə möhkəmləndirilmiş qalası” mənasında işlənmişdir [Drevnetyurkskiy slovar, 1969, s. 542]. Bu 

sözlər isə mövcud mifik qala adını “Ana Tanrısının möhkəmləndirilmiş qalası” mənasında izah edir ki, 

bu toponim tam olaraq qədim türk inancını özündə daşıyan mifoloji inancla bağlı addır. Biz Naxçıvan 

ərazisi toponimik sistemində də Ana+bat-“An Tanrısının məkanı”, Ana+qut-“Qüvvətli Anu”, An+sır 

–“Anın işığı” kimi xeyli məntəqə adları, İl+An -“Anu yurdu”- İlan dağ adlarında bu mifoloji inancı 

izləyirik. Qədim mənbələrdəki məlumatlarda da biz ərazilərimizdə An/Anu mifi ilə bağlı Anuberd-

“Anu qalası”, eləcə də Aranberd-“An Tanrısı igidinin qalası” kimi mifoloji inanc daşıyan iki 

toponimik adlara da təsadüf edirik ki, bu adlar tam olaraq türk mifoloji inancı ilə bağlı adlardır 

[Rzayev, 2023,  I c., s. 162] .  

Mifoloji qaynaqlarda İlk Anu Tanrısı kişi kimi göstərilməklə, onun arvadı Uraş da bu mifdə 

yer Allahı kimi göstərilir. Əgər Altay türklərinin inanclarına diqqət etsək, biz burada hazırda da 

mifoloji inanc daşıyıcısı olan Anu yazılışlı Tanrının, eyni zamanda ilahə-yaradan Tanrı olaraq özünü 

təqdim etdiyini də görürük [Mifı narodov mira, 1987, Т. I., s. 75]. Bu Tanrı həm ilahə-qadın, həm də 

müəyyən səs fərqiylə kişi Tanrıdır. Bəzən An, bəzən isə Anna adında olan bu Tanrı, həm də insan 

yaradan Tanrı İlahə olmaqla bərabər, öz  məkanını  göylərdə quraraq, buradan insanları idarə edir, 

onların bütün ehtiyaclarını ödəyir [Rzayev, 2023,  I c., s. 162-163] Eyni mifik inanc daşıyıcısı qadın 

ilahəyə biz Yakut türklərinin mifoloji inancında da rast gəlirik. Burada An Tanrısı An Darxan xatun 

kimi yaradan Tanrıdır. Onun adı eyni mifik təfəkkürləri təkrarlayan, Bayanay adı ilə buryat, monqol 

türk miflərində də yer alır. Burada o, qadın kimi yaradan Tanrı olaraq mifik inancı özündə cəmləşdirir 

[Mifı narodov mira, 1987, Т. I, s. 594]. 

Bu gün biz Yakut türklərinin inancındakı şamanizm mifinin də özündə An/Anu Tanrısını 

yenidən təkrarlanması faktı ilə qarşılaşırıq Bu tayfaların inancında Bayanay-Meşə ruhunu daşıyan 

Tanrı, həm də ovçuları mühafizə edir. Mənbədə bu Tanrının 11 qardaşı olduğu göstərilir və onların 

insanların dolanışığını yaxşılaşdırmağa xidmət etdikləri qeyd edilir. Yakutların inanclarındakı bu An 

Tanrı mifi həm də şamançılıqda ritual ayinlərinin rəqsi hərəkətlərində də yer alır və bu inanca ayrıca 

An tanrısının təqdim olunması kimi yerinə yetirilir [Mifı narodov mira. 1987, Т. I, s. 150].  

 

Nəticə  

Bütün bu mifoloji inancların yayım arealına diqqət etdikdə, nəticə olaraq deyə bilərik ki, bu 

mifoloji adların Azərbaycan, Türkiyə əraziləri ilə bərabər, Qazağıstan, Qırğızıstan, Özbəkistan, 

Türkmənistan Türkləri, eləcə də, Altay, Sibir, Yakut, Volqaboyu Türklərinin toponimik sistemində də 

təsadüf edilməsi bu inancların türklərdən digər xalqlara adladığının danılmaz elmi sübutlarıdır. 

Yuxarıda da qeyd etdiyimiz kimi əgər mövcud miflərin tarixi dövrlərinə diqqət etsək, bir daha 

təkrar edək ki, bu adlar nə o dövr fars, nə də balkanlarda etnik qrup olan briq, friqlər-“ermənilərin” 

ərazilərində qeydə alınmır və onların tarixindən 5 min il əvvələ gedir. Bu tarixi faktlar fars və 

ermənilərin Türk əraziləri və tarixindən tarix oğurluğunun danılmaz sübutlarıdır ki, onlar özlərinə 

qədim tarix yaratmağa cəhd edirlər. 

Heç bir qaynaq məlumatında o dövrlərdə [m. ö. V-III minilliklər] nə fars, nə də ermənilər tarix 

səhnəsində görünmür, onların xalq kimi formalaşması da uydurma olaraq m. ö. II yüz ilin sonlarından 

eramızın VIII əsrinə qədər davam etmiş tarixi fakt kimi göstərilmişdir. 

Bütün bu tarixi faktlar bir daha Türk tarixinin, onun məişət mədəniyyətinin, mifoloji inancları 

tarixinin ən azı m.ö.VIII-V minilliklər arasında sabitləşdiyini bu inancların onların adət-ənənələrində 

mövcudluğunu, bu gün belə hər bir Türkün inancında yer aldığını (Ana adında olduğu kimi) ortaya 

qoyur [Karşılaştırmalı Tük Lehcelerı sözlüğü. 1992, I c. s. 20-21]. 

Göstərilən mənbə məlumatları və tarixi faktlar türklərin ən qədim xalq olduğunun tarixi 

sübutudur. 

